
 
 
 
 Sameiginleg viljayfirlýsing 

 
 
Forsætisráðherra Íslands og forsætisráðherra Færeyja vísa til ákvæða Hoyvíkursamningsins sem 
undirritaður var milli landanna þann 31. ágúst 2005. Í 7. grein samningsins er kveðið á um að 
samningsaðilarnir munu, innan gildissviðs samningsins, auka og víkka út samstarf sitt á öllum 
þeim sviðum þar sem sameiginlegra hagsmuna er að gæta.  Sérstaklega er tiltekið svið þróunar 
mannauðs í opinbera geiranum. 
  
Forsætisráðherrarnir vilja efla og auka enn frekar vinsamleg samskipti og samstarf í samræmi við 
Hoyvíkursamninginn og hafa áhuga á auknu samstarfi á milli forsætisráðuneytanna í tengslum 
við eftirfarandi málefni: 
-  Stjórnsýsla, stjórnun og löggjafarmál innan stjórnarráðsins. 
-  Jafnréttismál, einkum lagaleg umgjörð, verkferlar, upplýsingamiðlun og menntun á því sviði. 

 

Með hliðsjón af þeim málefnum sem nefnd eru í 2. málsgrein, er lögð áhersla á að samstarf geti 
farið fram í formi gagnkvæmra starfsmannaskipta, upplýsingamiðlun og heimsóknum, með 
ráðstefnuhaldi, námskeiðum og sameiginlegum rannsóknarverkefnum. 

 

Frekara samráð um áætlanir og samstarfstækifæri fari fram á vettvangi sameiginlegrar nefndar 
Hoyvíkursamningsins, sbr. 8. grein samningsins. 

 

Forsætisráðherrarnir eru sammála um að efla og styrkja enn frekar samstarfið og samvinnuna og 
árétta gagnkvæman áhuga sinn á góðum tengslum og eflingu Hoyvíkursamningsins. 

 

 

Gjört í Þórshöfn 8. september 2010 í þremur frumritum 

á íslensku, færeysku og ensku. 

forsætisráðherra Íslands    lögmaður Færeyja 


